Via Lucis: Id-Dawl li Jmexxina

Bhalma fit-tradizzjoni taghha 1-Knisja tfakkar il-Passjoni ta’ Sidna Gesu Kristu fmixja mgangla
ferbatax-il episodju ta’ tbatija, ta’ Zeblieh u ta’ mewt. Tradizzjoni aktar ricenti tikkontempla I-perjodu
straordinarju tal-hamsin jum tal-Ghid ferbatax-il episodju li ftit ftit ikebbsu l-qlub tad-dixxipli
mhawdin, imbezzghin u mtaqqlin wara l-mewt tal-Imghallem.

Wara d-dalma li hakmet lid-dinja bis-sagrifi¢¢ju tal-Haruf, Dawl gdid jiddi fugha.

Dan id-Dawl tal-Qawmien, il-Knisja tir¢evih bhal nida li ssaqqi l-art... b’ritmu gentili biex ghajnejn
id-dixxipli, imdorrijin ghall-ghamad tad-dlam, jinfethu bil-mod ghall-glorja tad-Dawl li hu Alla

nnifsu.

Ghalhekk, f'dan iz-zmien, kif ahna mghakksa mid-dlam, inhallu d-Dawl imexxina:
mid-Dawl tal-Qawmien mistur fl-inferi, fejn Kristu mejjet nizel biex jahkem il-Mewt... san-
nar iheggeg tal-Ispirtu s-Santu li jqaddes l-art kollha...
mill-qabar vojt... sad-dehra straordinarja ta’ Isna tan-nar...

Hekk il-Knisja titwieled, il-Knisja titqaddes, il-Knisja tintbaghat ixxandar I-Ahbar Tajba tal-Holgien
Gdid mal-bnedmin kollha.



L-Ewwel Dawl: II-Qawmien ta’ Gestt mill-Imwiet

R/. Kristu gam! Hallelujah!
V/. Huwa gam tassew! Hallelujah!

Qari mill-Evangelju skont San Mattew (28: 1-6)

Meta ghadda s-Sibt, maz-zerniq tal-ewwel jum tal-gimgha, Marija ta’ Magdala u Marija I-
ohra marru jaraw il-qabar. U ara, inhasset thezziza kbira ghax nizel anglu tal-Mulej mis-sema,
u resaq igerbeb il-gebla u gaghad bilqieghda fugha. Id-dehra tieghu kienet bhal berqa; ilbiesu
abjad bhas-silg. Bil-biza’ tieghu I-ghassiesa qabdithom roghda u saru gishom mejtin. IZda I-
anglu gabad u qal lin-nisa: “Tibzghu xejn intom ghax jiena naf Ii geghdin tfittxu lil Gesu li
kien imsallab. Mhuwiex hawn, ghaliex gam, kif kien qgal. Ejjew araw il-post fejn kien
gieghed.”

Pawza ta’ skiet

L-ewwel Dawl l-ghajnejn tal-hajjin ma jarawhx. Imma l-mejtin, l-erwieh, li, imtaqqla bi¢-¢cahda ta’
Adam u d-dnub tad-dinja, ghajnejhom ma setghux jifilhu ghall-glorja ta’ Alla, huma l-ewwel li
jinghatalhom li jir¢ievu s-salvazzjoni. Fid-dlam tal-abbiss, jerga’ jfigg iz-zerniq tal-Ewwel Jum... meta
gisem Gest mejjet—I-Iben ta’ Alla li sar bniedem bhalna f’kollox minbarra d-dnub... sahansitra sar
bniedem bhalna anke fil-mewt—iqum bil-glorja ta’ Alla tiddi go fih.

Kristu gam. U I-gewwieni tad-dinja—id-dlam u l-vojt tal-mejtin; il-periferija tal-ezistenza umana—
jimtela bid-Dawl u jiehu l-hajja...

Minn issa 'l quddiem, il-glorja ta’ Alla tiddi f'kollox: ghax Kristu li gered il-mewt, ikec¢i kull dlam
bid-dija li hu Hu nnifsu.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



It-Tieni Dawl: Id-Dixxiplu I-Mahbub ra 1-Qabar Vojt... u Emmen

R/. Kristu gam! Hallelujah!
V/. Huwa gam tassew! Hallelujah!

Qari mill-Evangelju skont San Gwann (20, 1-9)

Kien l-ewwel jum tal-gimgha, filghodu kmieni kif kien ghadu d-dlam, u Marija ta’ Magdala
giet hdejn il-qabar u rat il-blata mnehhija mill-qabar. Ghalhekk telget tigri ghand Xmun
Pietru u ghand id-dixxiplu l-iehor Ii kien ihobb Gest, u qgaltilhom: “Qalghu I-Mulej mill-
gabar, u ma nafux fejn geghduh!” Pietru u d-dixxiplu I-iehor hargu u gew hdejn il-qabar. It-
tnejn grew flimkien, imma d-dixxiplu I-iehor haffef aktar minn Pietru u lahaq gablu hdejn
il-qabar. Tbaxxa, u ra I-faxex tal-ghazel imqieghda hemm, izda ma dahalx. Imbaghad wasal
warajh Xmun Pietru, dahal fil-qabar, u ra I-faxex tal-ghazel imqieghda hemm, u I-makeur Ii
kien madwar rasu; dan ma kienx mal-faxex, imma mitwi u mqieghed fpost ghalih. Imbaghad
id-dixxiplu I-iehor, Ii kien wasal I-ewwel hdejn il-gabar, dahal hu wkoll, ra, u emmen. Sa
dakinhar kienu ghadhom ma fehmux I-Iskrittura Ii tghid Ii kellu jqum mill-imwiet.

Pawza ta’ skiet

“Id-dixxiplu I-iehor Ii kien ihobb Gest... id-dixxiplu I-iehor... dahal hu wkoll, ra, u emmen.” U kif
jghid l-istess Vangelu: “Dan huwa d-dixxiplu li gieghed jaghti xhieda ghal dan kollu u li kiteb dawn
il-hwejjeg, u ahna nafu li x-xhieda tieghu hi minnha” (21, 24).

L-ewwel Dawl li jir¢ievu l-hajjin mhuwiex Kristu nnifsu, imma I-fidi, il-fidu¢ja fi Kristu. Anke meta
ma nifhmux, anke meta ma narawx, anke meta dak li naraw ihawwadna, il-fidi hija d-Dawl li
ddewwagna s-salvazzjoni. Il-fidi taghtina ghajnejn li jaraw dak li ma jidhirx; qalb li tithem dak li ma
jinftehimx. Ghax il-fidi mhix att uman ta’ konvinzjoni; hija esperjenza ta’ mhabba, u ta’ fidu¢ja shiha.

Id-Dixxiplu mhux biss hu Mahbub; hu wkoll dixxiplu ghax ihobb: ghax, kif jghallem Gwanni nnifsu,
m’hemmzx tassew imhabba jekk m’hemmzx reciprocita. Ghalhekk, l-imhabba li biha kien mahbub, 1-
imhabba li d-dixxiplu r¢ieva, hija l-ewwel Dawl, il-fidi shiha, il-fidu¢ja dejjiema, fis-Salvatur, li
tieghu—u tieghu biss!—il-Knisja dejjem taghti xhieda.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



It-Tielet Dawl: Gesti jidher lil Marija ta’ Magdala, I-Appostlu tal-Appostli

R/. Kristu gam! Hallelujah!
V/. Huwa gam tassew! Hallelujah!

Qari mill-Evangelju skont San Gwann (20, 11-18)

IZda Marija baqghet il barra mill-qabar, tibki. Kif kienet qieghda tibki, tbaxxiet lejn il-qabar,
u rat zewg angli lebsin I-abjad, bilqieghda, wiehed in-naha tar-ras u I-iehor in-naha tar-riglejn
fejn kienu gieghdu I-gisem ta’ Gest. Huma galulha: “Mara, ghalfejn qieghda tibki?” Hi
wiegbet: “Ghax hadu Iil Sidi, u ma nafux fejn qeghduh.” Kif qalet hekk, daret lura u rat Iil
Gest wieqat, izda ma ntebhitx Ii kien Gest. Gest qalilha: “Mara, ghalfejn gieghda tibki? Lil
min qieghda tfittex?” Hi hasbet Ii kien il-gardinar, u galtlu: “Sinjur, jekk hadtu int minn
hawn, ghidli fejn geghedtu, u jiena ngibu lura.” Gest sejhilha: “Marjam!” Hi daret u galtlu
bil-Lhudi: ‘Rabbunil’ jigifieri Mghallem. Gest qalilha: “La tmissnix, ghax ghadni ma tlajtx
ghand il-Missier; imma mur ghand huti u ghidilhom Ii se nitla’ghand Missieri u Missierkom,
Alla tieghi u Alla taghkom.” Marija ta’ Magdala marret ghand id-dixxipli u tathom I-ahbar:
“Rajt lill-Mulej”, u galtilhom x’qalilha.

Pawza ta’ skiet

Marija ta’ Magdala rat il-qabar miftuh imma fehmet biss li I-gisem mejjet ma kienx ghadu hemm. Id-
diqa, li lanqas il-gisem mejjet ma setghet tara u tidlek biz-zejt, hallietha tolfoq mal-qabar miftuh. U
fil-persistenza taghha, fix-xewqa taghha li tibga’ prezenti anke fil-mewt—bhalma kienet baqghet
prezenti taht is-salib—darbtejn tidwi f'widnejha I-mistoqsija: “ Mara, ghalfejn gieghda tibki?’

Id-dmugh ta’ Marija huma s-simbolu ta’ qalb miftuha li ma tibnix hitan; ta’ ruh li anke fl-aghar
tragedja, tibqa’ tafda u tittama. Jekk id-Dixxiplu kien mahbub mill-Imghallem, il-“Mara” turi sinjali
¢ari li hi tassew habbet lill-Imghallem. U hija din l-imhabba li Gest jirre¢iproka meta permezz tal-
isem—“Marjam”—hu jifthilha ghajnejha biex tarah kif inhu... qabel hutu, gabel sahansitra “tela’
ghand il-Missier.”

Marjam kienet l-ewwel li r¢eviet b’'mod shih id-Dawl jiddi tal-qawmien fil-laqgha taghha ma’ Kristu
Rxoxt. Id-Dawl, il-ferh li tkebbes f'qalbha, ma setghetx izzommu mirdum go fiha, ghax il-hajjin ma

jibgghux magqfula gol-ogbra...

Ghalhekk, bhal lehha ta’ berqa, hi tigri biex tagsam l-istaghgib u l-ferh taghha ma’ hbiebu...
Ghalhekk hi I-Appostlu tal-Appostli.

“Rajt lill-Mulej”
Is-salvazzjoni fl-ahhar iddiet f'wic¢ l-art. Marija hi l-ewwel xhud taghha.
Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



Ir-Raba’ Dawl: It-Triq lejn Ghemmaws

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Luqa (24, 13-27)

Dakinhar stess gara Ii tnejn minnhom kienu sejrin lejn rahal jismu Ghemmaws, xi sittin
stadju boghod minn Gerusalemm, jithaddtu bejniethom fuq kulma kien gara. Huma u
jithaddtu u jitkixxfu bejniethom, Gesu nnifsu resaq lejhom u baga’ miexi maghhom. Imma
ghajnejhom kellhom xi j7ommhom u ma setghux jaghrfuh. U hu galilhom: “X’intom tghidu
bejnietkom intom u miexja?” U huma waqfu, b’harsa ta’ niket fuq wicchom. Imbaghad
wiehed minnhom, jismu Kleofa, wiegeb u qallu: “Inti wahdek il-barrani £ Gerusalemm Ii ma
tafx x’gara hemmhekk fdawn il-jiem?” “X gara?” stagsiehom Gestl.

Qalulu: “Dak Ii gara lil Gesui ta’ Nazaret, Ii kien profeta setghan fl-ghemil u fil-kliem quddiem
Alla u quddiem il-poplu kollu, kif il-qassisin il-kbar u I-kapijiet taghna tawh fidejn il-
gvernatur biex ikun ikkundannat ghall-mewt u sallbuh. Ahna konna nittamaw Ii hu kien dak
i kellu jitdi lil IZrael; izda issa, fuq kollox ga ghaddew tlitt ijiem minn dawn il-grajja! Issa
wkoll xi whud min-nisa taghna hasduna, ghax marru kmieni hdejn il-gabar u I-katavru
tieghu ma sabuhx; gew jghidu wkoll Ii dehrulhom xi angli Ii galulhom Ii hu haj. Imbaghad
marru hdejn il-qabar xi whud minn taghna u sabu kollox kif kienu galu n-nisa, imma lilu ma
rawhx!”

Qalilhom Gesu: “Kemm intom boloh u tqal biex temmnu kulma galu I-profeti! U ma kellux
il-Messija jbati dan kollu u hekk jidhol fil-glorja tieghu?” U beda minn Mosé u I-Profeti
kollha jfissrilhom kulma kien hemm fl-Iskrittura fuqu.

Pawza ta’ skiet

Id-dixxipli ta’ Ghemmaws, huma tassew jien u int. Bhalhom ahna ghexna ma’ Gest; bhalhom
tkexkixna meta zebilhuh u sahansitra qatghuhielu ghall-mewt. Bhalhom naharbu meta nibzghu li
wara li hu spi¢éa mdendel fuq salib, ahna wkoll nistghu nispi¢caw hazin.

U bhalhom, ghajnejna jitbexxqu, sahansitra jinghalqu, meta jilmhu dawl qawwi, id-Dawl.

Widnejna jisimghu 1-Kelma, imma qlubna ma jemmnux. Fil-gewwieni l-aktar profond, nippersistu li
naghzlu l-mewt anke meta l-Irxoxt jimxi maghna, jistenniena, jiehu pacenzja bina, idewwaqna I-
Istorja tieghu. L-immagini taghna ta’ Alla—“AAna konna nittamaw Ii hu kien dak Ii kellu jifdi il
IZrael”—taghmina minn dak li Alla tassew hu.

Imma d-Dawl ma jitlagniex. Ghax Hu qam, is-salvazzjoni tibga’ l-akbar don li Alla jixtieq jaghtina: li
ghajnejna jinfethu u tassew narawh wic¢ imb wicc.

Missierna, Sliema, Glorja
R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!






I[I-Hames Dawl: “Infethulhom ghajnejhom u gharfuh”

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Luqa (24, 28-35)

Meta gorbu lejn ir-rahal fejn kienu sejrin hu ghamel tabirruhu Ii hu kien se jibga’ sejjer aktar
7l boghod. I7da huma geghluh jibga’ maghhom u qalulu: “Ibqa’ maghna, ghax issa sar hafna
hin u I-jum ga wasal biex jintemm.” Imbaghad dahal biex jogghod maghhom. U wagqt Ii kien
fuq il-mejda maghhom, qabad il-hobz qal il-barka, qasmu u tahulhom. Imbaghad
infethulhom ghajnefhom u gharfuh, izda hu ghab minn quddiemhom. U wiehed lill-iehor
bdew jghidu: “Ma kinitx imkebbsa qalbna gewwa fina huwa u jkellimna fit-triq u jfissrilna I-
Iskrittura?” Dak il-hin stess gamu u regghu lura Gerusalemm. Hemm sabu lill-Hdax u lil
shabhom migbura flimkien, u dawn galulhom: “II-Mulej gam tassew, u deher lil Xmun!” U
huma wkoll tarrfulhom x’kien gralhom fit-trig, u kif kienu gharfuh fil-gsim tal-hobz.

Pawza ta’ skiet

“Infethulhom ghajnejhom” u r¢ivew id-Dawl. Id-dixxipli mimlijin diqa xorta hassew ghal dan I-
istrangier iterraq wahdu. Huma lagghuh u stednuh jghaddi 1-lejl maghhom. U bhalma I-Imghallem
kien gasam u bierek il-hobz maghhom fl-ahhar lejl, hekk huma ftakru, huma fehmu, ghajnejhom
infethu berah u gharfuh.

Fil-gsim tal-hobz huma gharfu kif hu kien tahom gismu biex jikluh u demmu biex jixorbuh ghas-
salvazzjoni taghhom.

Fil-gsim tal-hobz huma gharfu li dak li weghedhom—Ii t-tempju jerga’ jibnih fi tlett ijiem—kien
tassew zamm kelmtu fuqu.

Fil-gsim tal-hobz huma gharfu l-verita l-aktar profonda: li l-Istorja tas-Salvazzjoni ssib il-milja taghha
fil-Messija li kien id-Dawl li mexa maghhom, li kebbes galbhom, li issa kien ged iheggighom biex ma
jibzghu mill-ebda lejl.

Ghalhekk, anke jekk hu gheb minn quddiemhom, huma telqu lura lejn Gerusalemm biex jinghaqdu
lura ma’ shabhom u jhegguhom bix-xhieda taghhom.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



Is-Sitt Dawl: “Fethilhom mohhhom biex jithmu I-Iskrittura”

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Luqa (24, 36-49)

Kifkienu ghadhom jitkellmu, Gesu nnifsu waqaffnofshom u qalilhom: “Is-sliem ghalikom!”
Huma twerwru bil-biza’ghax hasbu li geghdin jaraw xi fantazma. Izda hu qalilhom: “Ghaliex
thawwadtu? Ghaliex dan it-thassib kollu fqalbkom? Araw idejja u riglejja. Jiena hu! Missuni,
u ithmuha Ii I-ispirtu ma ghandux laham u ghadam bhalma geghdin taraw Ii ghandi jien.”
Huwa u jghidilhom dan, uriehom idejh u riglejh. I7da billi huma, fil-ferh taghhom, kienu
ghadhom ma jridux jemmnu u baqghu mistaghgba, qalilhom: “Ghandkom xi haga tal-ikel

hawn?” Huma ressqulu quddiemu bicéa huta mixwija, u hu hadha u kielha quddiemhom.

Imbaghad qalilhom: “Meta kont ghadni maghkom ghedtilkom dawn il-kelmiet, Jehtieg Ii
jsehh kulma nkiteb fuqi fil-Ligi ta’ Mosé, fil-Profeti u fis-Salmi.”” Imbaghad fethilhom
mohhhom biex jithmu I-Iskrittura. U galilhom: “Hekk kien miktub, Ii I-Messija jbati u fit-
tielet jum iqum mill-imwiet, u li I-indiema ghall-mahfra tad-dnubiet tixxandar fismu Iill-
gnus kollha, ibda minn Gerusalemm. Intom xhud ta’dan. U jiena, araw, nibghat fugkom lil
dak li wieghed Missieri. Imma intom ibqghu fil-belt, sa ma Alla jkun libbiskom bil-gawwa
tieghu.”

Pawza ta’ skiet

Id-Dawl li jibga’ jheggeg lill-Poplu ta’ Alla huwa l-Iskrittura. U Kristu Rxoxt “/fethilhom mohhhom
biex jithmu I-Iskrittura,” biex mal-medda tas-snin, l-istess Dawl jibqa’ jfakkarhom fil-passjoni tal-
Messija, fil-qawmien tieghu mill-imwiet, u fil-mahfra tad-dnubiet. Hekk, jibqa’ jzommhom sodi fix-
xhieda taghhom; u l-Ahbar it-Tajba tasal lill-gnus kollha.

Imma l-prezenza ta’ Gestt mad-dixxipli kollha—u mhux biss ma’ dawk l-aktar grib taghhom—turi li
din hija 1-fidi, ix-xhieda u l-missjoni tal-Knisja kollha.

Bhalma z-zerriegha tal-Ahbar it-Tajba kellha tinbet fl-Art ta’ Poplu li Alla kien ghamel Patt mieghu
u wieznu; hekk l-ewwel frott tas-salvazzjoni kellu jinghata lil Poplu gdid maghzul, biex jizra’ zZerriegha
gdida mad-dinja kollha. Il-hsad li 1-Mulej ifittex fl-ahhar taz-zminijiet, qatt ma hu biss ghall-
individwi, jew gruppi maghluqa fihom infushom, imma dejjem ghal Popli... bl-istorja twila taghhom,
bid-drawwiet partikolari taghhom, bl-inkwiet li huma jissieltu mieghu mal-medda tas-snin.

Hekk id-Dawl tal-Vangelu mhux biss jiddi mad-dinja kollha, imma bhal qawsalla, jirrifletti wkoll
ilwien differenti, li jfakkru f’'dak il-Patt originali li Alla ghamel ma’ Noe: li dejjem jibga’ qrib ta’ wliedu
kollha—huma min huma.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!






Is-Seba’ Dawl: Naghtikom is-Sliem

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Gwann (20, 19-23)

Dakinhar filghaxija, fl-ewwel jum tal-gimgha, meta d-dixxipli kienu flimkien imbezzgha mil-
Lhud, bil-bibien maghiluga, gie Gest u qaghad fnofshom; u qalilhom: “Is-sliem ghalikom!”
Kif gal hekk, uriehom idejh u genbu. Id-dixxipli ferhu meta raw lill-Mulej. Imbaghad Gesu
tenna jghidilhom: “Is-sliem ghalikom! Kif il-Missier baghat Iili, hekk jien nibghat lilkom.”
Kif qal hekk, nefah fughom u qalilhom: “Hudu [-Ispirtu s-Santu. Dawk Ii tahfrulhom

dnubiethom ikunu mahfura, u dawk li ZZommuhomlhom ikunu mizmuma.”
Pawza ta’ skiet

Proprju fin-nofs—fis-seba’ pass—tal-istorja ta’ kif jitkebbes u jitqawwa d-Dawl tul il-hamsin jum tal-
Ghid, naraw ghall-ewwel darba mhux biss id-Dawl ta’ Kristu Rxoxt, imma d-Dawl tad-Difensur
tieghu: ta’ dak li Hu kien se jibghat minghand il-Missier biex jibqa’ dejjem mal-Poplu tieghu.
Ghalhekk fi¢-cenaklu kien heggighom biex jibqghu fil-belt sa mal-Ispirtu jlibbishom “bil-qawwa
tieghu” (Lq 24, 49). U fdin il-grajja, maghrufa bhala Pentekoste z-Zghir, naraw lil Kristu Rxoxt
jikkonsagra lill-hbieb tieghu meta, bhal fil-bidu tal-Holqien, hu jonfoh fughom u jimliehom bl-
Ispirtu tieghu.

Alla nefah fuq Adam u dan ha s-sura tieghu. Hu sar il-kreatura—fost dawk kollha fuq l-art u s-
smewwiet—maghzula mill-Mulej biex jahdmu id f’id, halli I-holma ta’ Alla 1-Missier ghall-holgien
tieghu, tassew titwettaq.

Bl-istess mod, Kristu nefah fuq iz-zerriegha tal-Knisja u din hadet tassew ix-xbieha tieghu, il-qdusija
tieghu. Hi saret il-Gisem tieghu stess, biex twelled mill-gdid lid-dinja s-salvazzjoni li taghha hi taghti
xhieda.

Ghalhekk I-Ispirtu s-Santu huwa s-“sliem”... shalom... il-milja... ta’ dak li -bnedmin kienu mahluqa
ghalih: hajja shiha u dejjiema fil-gisem, fir-ruh u fl-ispirtu, frabta ta’ hbiberija ma’ xulxin u ma’ Alla
Haj.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



It-Tmien Dawl: [I-Gisem Glorjuz tal-Mulej bil-Marka tal-Pjagi tad-Dinja

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Gwann (20, 24-29)

Tumas, wiehed mit-Tnax, jghidulu t-Tewmi, ma kienx maghhom meta gie Gest. Ghalhekk
id-dixxipli I-ohra qalulu: “Rajna I-Mulej.” Izda hu qalilhom: “Jekk ma narax fidejh il-marka
tal-imsiemer u ma nqighedx sebghi fuq il-marka tal-imsiemer u idi fuq genbu, jien ma
nemminx.” Tmint jjiem wara, id-dixxipli regghu kienu gewwa, u Tumas maghhom. II-bibien
kienu maghluqa, imma Gest dahal, qaghad fnofshom, u qalilhom: “Is-sliem ghalikom!”
Imbaghad qal Iil Tumas: “Gib sebghek hawn u ara idejja, u ressaq idek u qeghedha fuq genbi;
tkunx bniedem bla fidi, izda emmen.” Wiegeb Tumas u qallu: “Mulej tieghi u Alla tieghi!”
Qallu Gesu: “Emmint ghax rajtni! Henjin dawk li ma rawx u emmnu.”

Pawza ta’ skiet

Ghax persuna wahda mill-komunita maghzula, Tumas it-Tewmi, kien nieqes, Gest jerga’ jigi u jerga’
jaghti I-barka tieghu... in-nifs tieghu: “Is-sliem ghalikom!”

Kull persuna hi irrepetibbli u prezzjuza f'ghajnejn il-Missier u ghall-Iben li jsalva lid-dinja fismu.
Bhar-raghaj li lest ihalli lid-disgha u disghin naghga biex ifittex lill-wahda I-mitlufa, hekk Gestt ma
kienx kuntent li fost il-hbieb tieghu wiehed biss kien ghadu ma ltaqax mieghu. U issa, fl-ahhar ta’
din il-missjoni wara 1-Qawmien li jiftah ghajnejn l-ewwel komunita Nisranija, Kristu Rxoxt jaghti r-
rigal li sahansitra Marija ta’ Magdala ma setghetx tir¢ievi. “Missni,” nisthajlu jghid lil Tumas, “miss

il-pjagi tieghi, u kun af li jien hu.”
[l-pjagi fil-Gisem glorjuz huma l-marka ta’ Kristu rebbieh fostna.
Il-pjagi fil-Knisja tieghu huma t-turija li l-Ispirtu s-Santu biss iqaddisha.

L-Ispirtu ma jhassarx il-passat u l-marki kiefra tieghu. L-Ispirtu jippurifika u jfejjaq mill-passat, biex
il-futur ikun aktar shih.

Imma fl-ahhar taz-Zminijiet, il-marki tal-passjoni jibqghu; simbolu ta’ kif konna mehlusa mill-jasar
tad-dnub. Konna kkonsagrati mhux ghax konna denji, imma ghax tassew mahbuba ahna kif ahna.

“Tumas... emmen.” Emmen li s-salvazzjoni waslet, li s-salvazzjoni qed issehh, anke meta I-ghajnejn
dghajfa jaraw biss pjagi u mhux it-tama ta’ hajja gdida.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



Id-Disa’ Dawl: Gesti jiekol mad-Dixxipli tieghu

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Gwann (21, 1-14)

Wara dan, Gesui raga’ deher lid-dixxipli hdejn il-bahar ta’ Tiberija. Dehrilhom hekk: Xmun
Pietru, Tumas, Ii jghidulu t-Tewmi, Natanjel minn Kana tal-Galilija, ulied Zebedew u tnejn
ohra mid-dixxipli tieghu kienu flimkien, u Xmun Pietru qalilhom: “Sejjer nistad.” Qalulu:
“Ha nigu mieghek ahna wkoll.” Marru, rikbu d-dghajsa, u dak il-lejl ma gabdu xejn.

Filghodu mas-sebh, Gesu kien qgieghed ix-xatt, imma d-dixxipli ma kinux jafu li kien Ges.
Gesui qalilhom: “Ghandkom x’tieklu, hbieb?” “Le,” wegbuh. Qalilhom: “Waddbu x-xibka n-
naha tal-lemin tad-dghajsa u ssibu.” Dawn waddbu x-xibka, u mbaghad ma felhux jigbduha
dagskemm gabdu hut!

Id-dixxiplu Ii kien ihobb Gesu qal lil Pietru: “Il-Mulej dan!” Ghalhekk Xmun Pietru, kif sama’
i kien il-Mulej, xehet fuqu I-libsa ta’fuq, ghax kien ghoddu gheri, u ntafa’l-bahar. Id-dixxipli
l-ohra, billi ma kinux imbieghda wisq mill-art, imma xi mitejn driegh biss, resqu bid-dghajsa
Jkaxkru warajhom ix-xibka bil-hut. Kif nizlu l-art, raw Ii kien hemm xi faham jagbad, bil-hut
fuqu, u xi ftit hobz.

Qalilhom Gest: “Newlu 'l hawn xi hutiet minn dawk Ii ghadkom kemm gbadtu.” Xmun
Pietru tala’ fid-dghajsa u gibed I-art ix-xibka mimlija b’mija u tlieta u hamsin huta kbira; u
minkejja dagshekk hut, ix-xibka ma ngasmitx. Qalilhom Gesu: “Ejjew, kulu.” Imma hadd
mid-dixxipli ma ssogra jistagsih, ‘Int min int?), ghax kienu jafu li kien il-Mulej. Gesu resag,
gabad il-hobz u newwilhulhom; u hekk ukoll ghamel bil-hut. Din kienet ga t-tielet darba Ii

Gesu deher lid-dixxipli wara I-gawmien tieghu mill-imwiet.

Pawza ta’ skiet
It-tielet darba li deher lid-dixxipli migbura, hu ghazel li jkun maghhom fil-hajja taghhom ta’ kuljum,
fil-hidma taghhom ta’ sajjieda. Hekk, anke dak li huma kienu trabbew fih u li kienu jafu—sahansitra
li kien jaghtihom il-hobz ta’ kuljum—Kristu Rxoxt kattru u kattru bil-bosta. Waqt li qaddes I-ibhra,
u dawn imlew ix-xibka b’kull xorta ta’ hut, hu pprepara ikla ghal hbiebu... anke jekk dawn, idumu
biex jaghrfuh.

Il-qalb trid taghraf id-Dawl ta’ Kristu, imma I-ghajnejn idumu biex jidraw id-Dawl.

Ghat-tielet darba, ghajnejhom kienu tqal u damu biex tassew jaraw. Ghat-tielet darba, dawn
jimmutaw... anke jekk l-Imghallem innifsu jgib ruhu maghhom bi hlewwa liema bhalha.

Quddiem il-prezenza ta’ Alla, inbaxxu rasna, nir¢ievu l-imhabba tieghu... imma naghrfu wkoll kemm
hija grazzja infinita, kemm hija generozita abbundanti li ¢-¢okon taghna ma jifhimhiex...

Quddiem l-ghozza li jxerred fuqna 1-Mulej, ahna ni¢éekknu u naghrfu li m’ahna xejn. Imma fix-xejn

taghna, ghal Alla li jhobbna, ahna tassew kollox.



Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



L-Ghaxar Dawl: Pietru d-Dixxiplu Mibghut

R/. Kristu qam! Hallelujah!
V/. Huwa qam tassew! Hallelujah!

Qari mill-Evangelju skont San Gwann (21, 15-19)

Wara li kielu xi haga, Gesu qal lil Xmun Pietru: “Xmun bin Gwanni, thobbni int aktar minn

dawn?” “Iva, Mulej,” wiegbu, “int taf'li nhobbok.” Qallu: “Irgha I-hrief tieghi.” Stagsieh ghat-

tieni darba: “Xmun bin Gwanni, thobbni int?” “Iva, Mulej,” wiegbu, “int taf Ii nhobbok.”
Qallu: “Irgha n-naghag tieghi.” Ghat-tielet darba stagsieh: “Xmun bin Gwanni, thobbni?”
Pietru hass ghafsa ta’ qalb ghax stagsieh ghat-tielet darba, ‘Thobbni?’ u qallu: “Mulej, int taf
kollox, inti tafli nhobbok.” Qallu Gesti: “Irgha n-naghag tieghi. Tassew tassew nghidlek, meta

kont zaghzugh, kont tithazzem wahdek u tmur fejn trid; imma meta tixjieh, int tiftah idejk u

haddiehor ihazzmek u jiehdok fejn ma tkunx trid!” Dan qalu biex ifisser b’liema mewta kien

sejjer jaghti glorja lil Alla. Imbaghad Gesti ssokta jghidlu: “Ejja warajja.”

Pawza ta’ skiet

F’dan l-ghaxar pass niftakru, kif id-Dawl jasal b’'mod spe¢jali ghand dak li Kristu ghazlu biex fuqu
jibni 1-Knisja tieghu. Pietru kien c¢ahad lill-Imghallem tliet darbiet. Bhalu, tul iz-Zminijiet, il-Knisja
hafna drabi tichad il-weghdi tal-Maghmudija. Imma Kristu Rxoxt xorta jibga’ jafda f'dan ir-ragel
dghajjef. Bl-istess mod, Kristu Rxoxt, xorta jibga’ jafda fidejn il-Knisja fragli tieghu biex tkun il-
fomm, l-idejn u s-saqajn li twassal is-salvazzjoni tieghu.

Imma fuq ix-xatt hdejn il-bahar ta’ Tiberija, minghand Pietru—u minghand il-Knisja tieghu—I-
Imghallem mhux is-servizz jixtieq, imma dak li hu aktar profond. Mhux tant dak li naghmlu
jaghmilna tassew tieghu, imma r-rabta intima taghna mieghu.

Ghal tliet darbiet, Gesti jistagsi lil Pietru: “Xmun bin Gwanni, thobbni?”

Mhux “Pietru, thobbni int?” ... imma “Xmun bin Gwanni, thobbni int?”

Mir-realta l-aktar profonda ta’ dak li ahna—fl-istorja taghna, fl-identita taghna... fdak li nafu fugna
nfusna u li ma nafux—minn hemm, minn dik ir-realta li taghmilna tassew uni¢i u irrepetibbli... minn

hemm Gest jistagsi: “thobbni int?’

Id-Dixxiplu -Mahbub—id-dixxiplu xempju fit-tradizzjoni ta’ San Gwann—habb ghax kien mahbub.
L-istess, Xmun bin Gwanni. U l-istess ahna llum.

Ghalhekk, meta ahna bhal Xmun nisimghu l-mistogsija tidwi fwidnejna, naghrfu li Gestt Rxoxt lilna
wkoll ged joffrilna sfida: qalbek miftuha bizzejjed ghalija? Ghall-imhabba li dejjem naghtik?

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



I1-Hdax-il Dawl: Gesti jibghat lid-dixxipli kollha fkull zmien

R/. Kristu gam! Hallelujah!
V/. Huwa gam tassew! Hallelujah!

Qari mill-Evangelju skont San Mattew (28, 16-20)

ll-hdax-il dixxiplu telqu lejn il-Galilija u marru fuq il-muntanja fejn kien ordnalhom Gesu.
Kif rawh, inxtehtu quddiemu, ghalkemm xi whud iddubitaw. Gest resaq ikellimhom u
qalilhom: “Lili nghatat kull setgha fis-sema u fl-art. Morru, mela, aghmlu dixxipli mill-gnus
kollha, u ghammduhom fl-isem tal-Missier u tal-Iben u tal-Ispirtu s-Santu, u ghallmuhom
iharsu dak kollu Ii ordnajtilkom jien. U ara, jiena maghkom dejjem, sal-ahhar taz-zmien.”

Pawza ta’ skiet

F’dan il-hdax-il pass ta’ mixja lejn id-Dawl l-aktar li jiddi, il-Knisja tir¢ievi b’'mod c¢ar il-missjoni
taghha mill-Imghallem. “Morru, mela, aghmlu dixxipli mill-gnus kollha, u ghammduhom fl-isem
tal-Missier u tal-Iben u tal-Ispirtu s-Santu.” Il-missjoni tal-Knisja hija li tikber bhala xirka ta’
gaddisin: ta’ dawk li ltaqghu ma’ Kristu, daqu mill-imhabba tieghu, ir¢ivew il-helsien mill-jasar, u I-
fejgan mill-griehi taghhom... u ghax saru bnedmin godda, ir¢ivew l-Ispirtu li jqaddishom fil-
Maghmudija.

Fil-Maghmudija I-bniedem qadim jitwieled mill-gdid—fl-ilma u l-Ispirtu—biex hu jew hi wkoll isiru
dixxipli mibghuta mal-gnus kollha, sat-truf l-art.

U fhidmiethom, f'ghemilhom, fil-hlewwa li juru lil xulxin, u fl-ghozza li biha huma jiehdu hsieb
anke dak kollu li jipprovdi I-Missier, 1-Art innifisha titqaddes; 1-Art innifisha ssir holgien gdid.

Missierna, Sliema, Glorja

R/. Nifirhu u nithennew! Hallelujah!
V/. Ghax waslet is-salvazzjoni! Hallelujah!



It-Tnax-il Dawl: Tlugh il-Mulej fis-sema

R/. Ejja Spirtu Qaddis, Mulej li taghti 1-Hajja,
V/. Ejja qaddisna bid-doni tieghek

Qari mill-Ktieb tal-Atti tal-Appostli (1, 6-11)

Kif'kienu flimkien stagsewh: “Mulej, hu dan iz-Zmien Ii fih int se terga’ twaqqaf is-Saltna ta’
[Zrael?” Hu wegibhom: “Mhijiex bicca taghkom Ii tkunu tafu I-waqt u z-Zmien Ii I-Missier
ghazel bis-setgha tieghu. Imma meta jigi fugkom I-Ispirtu s-Santu, intom tiréievu I-gawwa, u
tkunu xhieda tieghi f Gerusalemm, fil-Lhudija kollha u s-Samarija u sa trufl-art.” Wara Ii qal
dan, huma u jharsu lejh, kien mehud il fug, u shaba hadithulhom minn quddiem
ghajnefhom. Wagqt Ii kienu bghajnejhom fis-sema jharsu lejh sejjer, fdagga wahda dehru
hdejhom zewg irgiel libsin I-abjad, u qalulhom: “Irgiel tal-Galilija, x’intom tharsu lejn is-

sema? Dan Gest, li kien mehud minn maghkom lejn is-sema, ghad jerga’jigi kif rajtuh sejjer.”

Pawza ta’ skiet

“Smajtu x’ghedtilkom: Jiena sejjer u nerga’ nigi ghandkom. Kieku kontu thobbuni, kontu tifirhu li
sejjer ghand il-Missier, ghax il-Missier hu akbar minni. U ghedtilkom dan minn issa qabel ma jsehh,
biex meta jsehh temmnu” (Gw 14, 28-29).

Fl-ahhar lejl, Gest kien ipprepara lid-dixxipli tieghu ghal verita kiefra: kien fadal ftit zmien u huma
ma jarawhx aktar. Imma kien ukoll gawwielhom qalbhom: ghandhom jifirhu li ma jarawhx, ghax
meta dan isehh, kien wasal iz-Zmien tant mistenni... mhux biss tar-rebha fuq il-Mewt, imma tal-

Ispirtu s-Santu, Mulej li jaghti 1-Hajja, i bhal rih, jigi jonfoh fuq I-Art u jqaddisha.

II-bidu tal-ahhar zminijiet, it-twelid mill-gdid tal-holgien, u l-farag tal-imnikktin, kien se jibda jsehh
meta l-Missier jibghat lid-Difensur biex dan jibqa’ dejjem mal-komunita mqaddsa f'isem Kristu.

Ghalhekk il-Knisja tifrah mad-Dawl tat-tlugh is-sema tal-Mulej... tifrah ghax taf 1i d-Dawl li issa beda
jinfirex fid-dinja, kien tassew mhu se jintemm qatt.

Missierna, Sliema, Glorja

R/. Ejja Spirtu Qaddis, Mulej li taghti 1-Hajja,
V/. Ejja Spirtu Qaddis, gedded fina t-tama!



It-Tlettax-il Dawl: [1-Knisja tingabar... u tishar

R/. Ejja Spirtu Qaddis, Mulej li taghti 1-Hajja,
V/. Ejja qaddisna bid-doni tieghek

Qari mill-Ktieb tal-Atti tal-Appostli (1, 12-14)

Imbaghad regghu lura lejn Gerusalemm mill-gholja msejha taz-Zebbug, Ii hi 'l boghod mill-
belt dags il-mixja tas-Sibt. Xhin dahlu I-belt, telghu fil-kamra ta’ fuq tad-dar fejn kienu
jogoghdu. Huma kienu: Pietru u Gwanni, Gakbu u Indri, Filippu u Tumas, Bartilmew u
Mattew, Gakbu bin Alfew, u Xmun jghidulu I-Imheggeg, u Guda bin Gakbu. U Ikoll qalb
wahda kienu jitolbu flimkien ma’ xi nisa u ma’ Marija, omm Gesu, u ma’ hutu.

Pawza ta’ skiet

Wara li Gestt Rxoxt jitla’ s-sema, il-Knisja tingabar u tishar. Bhalma ghamlet fl-ahhar lejl qabel il-
Passjoni u l-mewt tieghu, il-Knisja tinghalaq fi¢c-¢cenaklu biex titlob flimkien.

U hemm kienu d-dixxipli msemmija b’isimhom... wiehed wiehed maghzula bhala dawk li kienu se
jsiru l-Appostli, il-Mibghuta tieghu. Bhall-frak ta’ hobza wahda, li fi ftit Zzmien kienet se tinfirex minn
fuq il-muntanji, hekk huma kienu se jkunu z-zerriegha ta’ Knisja Wahda mwielda fil-gnus kollha.
(ara Didache 9, 4)

Maghhom kien hemm ukoll dawk kollha maghzula, irgiel u nisa; bil-karizmi differenti taghhom li
flimkien jibnu I-Gisem wiehed, il-Poplu ta’ Alla.

Flimkien ma’ ommu Marija u omm il-Knisja, huma kienu saru l-familja tal-Mulej. F'din l-istennija,
l-ahwa tassew isiru haga wahda, “qalb wahda” fit-talb taghhom, fl-esperjenza taghhom ta’ Kristu

Rxoxt.

II-komunita tal-hajjin tistenna bi hgarha li tir¢ievi d-Dawl l-aktar jiddi, biex fl-ahhar titkebbes id-
dinja kollha.

Missierna, Sliema, Glorja

R/. Ejja Spirtu Qaddis, Mulej li taghti 1-Hajja,
V/. Ejja ghaqqadna xirka wahda f’isem il-Feddej!



L-Erbatax-il Dawl — L-Art kollha Mtliet bl-Ispirtu s-Santu

R/. Ejja Spirtu Qaddis, Mulej li taghti 1-Hajja,
V/. Ejja qaddisna bid-doni tieghek

Qari mill-Ktieb tal-Atti tal-Appostli (2, 1-11)

Meta wasal jum Ghid il-Hamsin, huma kienu lkoll flimkien fpost wiehed. F'dagga wahda gie
mis-sema hoss bhal ta’rih gawwi, u mela d-dar kollha fejn kienu geghdin. U dehrulhom ilsna
qishom tan-nar, Ii tqassmu u gaghdu fuq kull wiehed minnhom. Imtlew ilkoll bl-Ispirtu s-
Santu u bdew jitkellmu b’ilsna ohra, skont ma I-Ispirtu kien jaghtihom Ii jitkellmu.

F'Gerusalemm kien hemm xi Lhud, nies twajba minn kull nazzjon Ii hawn taht is-sema. Malli
nstama’ dan il-hoss, ingabret kotra kbira, ilkoll imhawdin ghax kull wiehed minnhom kien
Jismaghhom jitkellmu bl-ilsien tieghu: Miblughin u mistaghgbin, bdew jghidu: “Dawn Ii
geghdin jitkellmu mhumiex ilkoll mill-Galilija? Mela kif kull wiehed minna qieghed
Jjismaghhom jitkellmu bi Isien art twelidu? Partin, Medin u Ghelamin, nies mill-
Mesopotamja, mil-Lhudija, mill-Kappadocja, minn Pontu, mill-Asja, mill-Frigja, mill-
Pamlfilja, mill-Egittu, mill-inhawi tal-Libja madwar Cireni, nies li gew minn Ruma, kemm
Lhud u kemm proséliti, ohrajn minn Kreta u Gharab, ahna lkoll geghdin nisimghuhom
ixandru bl-ilsna taghna I-ghegubijiet ta’ Alla!”

Pawza ta’ skiet

II-festa ta’ Pentekoste tfakkarna fil-Qawwa ta’ Alla li dahlet fid-dinja: gawwa li trieghed bhal rih
gawwi, li twennes bhal ffamma ckejkna, li ttaffi -ghatx bhall-ilma haj—u fuq kollox, li tkisser il-hitan
bejn il-popli billi ssir l-ilsien wiehed 1i jghaqqad f'ghana ta’ tithir lill-Poplu Wiehed maghzul fid-
demm tal-Haruf.

L-Ispirtu s-Santu li jinzel fuq l-art, imiss lill-gnus kollha.

Imma mhux dejjem b’'mod li naghrfuh bl-ghajnejn tal-gisem. Ghalhekk l-importanza tad-doni tal-
Ispirtu. Kull wiehed mill-membri tal-Poplu Qaddis—skont kif joghgbu 1-Mulej—jippartecipa f'dawn
id-doni biex, bhala xirka wahda ta’ qaddisin, dejjem niddixxernu l-Prezenza tieghu, nilbsu l-libsa ta’
Kristu, u mmissu r-realtajiet imwegggha u mgarrfa kollha tad-dinja.

Fejn l-Ispirtu jonfoh, hemm il-Knisja tinbet—bid-demm, bis-servizz, bil-kelma ta’ farag, bil-
kreattivita ta’ tant persuni—Ili flimkien taghti xhieda tal-Ahbar it-Tajba tas-salvazzjoni.

L-Ispirtu s-Santu li jinzel fostna huwa d-Dawl tal-Imhabba, tal-hbiberija, tas-solidarjeta, tal-ghaqda.
Ftit ftit, bl-ezempju ta’ xulxin, bil-pac¢enzja lejn xulxin, bil-hlewwa li nuru lil xulxin, tassew twelled
is-Sliem... Shalom ... 1i jbiddel lid-dinja.

Missierna, Sliema, Glorja

R/. Ejja Spirtu Qaddis, Mulej li taghti 1-Hajja,
V/. Ejja tkellem b’fomm dawk li timliehom bil-glorja tieghek!

